
Hondarribia, itsasoarekin, gastronomia-
rekin eta ondarearekin erlazionatzen den 
hiria da, askotarikoak dira honekin ha-
rremana duten ekintzak. Adibidez urtero 
gastronomia eta ondarearen foroa egiten 
da eta ondorioz jende asko hurbiltzen da 
hiriaren gastronomiaz eta ondareaz gozat-
zera.

Gastronomikoki hainbesteko potentziala 
izanda, gastronomiarekin harremandutako 
eraikin bat planteatzen da, honek oinura 
handiak ekarriko lituzke hirira, bere gas-
tronomiaren espresio irmoa eraikin batean 
islatuz eta aldi berean bertako gastrono-
mia sustatuz. Gainera harreman berri bat 
piztuz; Ondare gastronomikoaren eta hiri-
tarraren artean.

Eremuari dagokionez, zumardiko espazioa 
aproposena da. Historian zehar eremu hau 
betidanik gastronomiarekin harremanetan 
egon da, bertan hiribildua zerbitzatzeko, 
karga eta deskargak, azokak, bazkariak, 
afariak...egiteko erabili den eremua da. 
Ondare inmaterial izan behar duen hau 

ezin liteke galdu egun batetik bestera, gu-
nearen balio gastronomiko eta historikoa 
galduz. 

Gaur egungo zumardiaren itxurak ez du 
batere onik egiten bere historiari eta bere 
balioari, bere memoria galtzearen bidean 
doa, aparkaleku bezala erabiltzen baita 
eta jada guztiz galtzen ari da bere aktibi-
tate historikoa.

Horregatik aipatutako ondare hori balioan 
jartzeko, azoka eta eskola gastronomiko 
publiko bat egitea planteatzen da. Ere-
muak historian zehar izan duen duintasun 
espaziala itzularaziz.

Eremuaren, inguruaren eta lekuak 
daukan historiaren analisia egin ondo-
ren, inguruarekin batzen den proiektu 
batera iritsi naiz.

Proiektuak barne hartzen ditu inguruko 
baldintzak eta ondorioz formaz eta 
programaz inguruak eskatzen duena-
ren emaitza zuzena da. 

Historikoak diren hiriguneetan oizkoak 
diren azokak mota desberdinetakoak 
izan daitezke. Gure inguruan, gehie-
netan herriko plaza nagusiekin lotutak 
agertzen zaizkigu, alde zaharraren er-
dialdean, posizio zentral bat eskuratuz.  
Ba dago beste tipologi bat (benetan 
interesgarria), non merkatu hauek he-
rriguneko hertzetan kokatzen diren, 
hiritik at eta beraien sarrerekin elkar-
tuak (harresiz inguratutako herrixketan 
adibidez). Kanpoko herritarrak bertara 
urbiltzen ziren bere nekazal produk-
tuak eskeintzera, lekuko biztanleriare-
kin elkar harreman aberats eta bitxi bat 
sortuz.  

Aurkezturiko proiektuak bigarren ere-
du hau jarraitzen du: hirian txeratutako 
bolumen berria inguruarekin harre-
mantzea du helburu nagusietako bat, 
bere inguru gertuan aurkitzen baitira 
Hondarribiko alde zaharra eta honek 
gordetzen dituen interes handiko gune 
eta eraikinak. 

Hiri egitura nagusia kontutan izanda 
-bere militar harresia hain zuzen-, “go-
torleku zibil” bat bezala ulertu daiteke.

Proiektuak alde zaharreko kale nagusia-
ri jarraipen bat ematen dio bistak landa 
eremurantz irekiz, harreman berri bat 
sortuz alde zaharraren eta inguruko lu-
rren artean.  

Eraikina bi bolumen nagusiz osatzen 
da, hegoaldekoa laukizuzen bloke itxu-
ra hartzen duena eta iparraldekoa bloke 
organikoagoaren forma hartzen duena, 
bi guneak inguruarekin harremant-
zen direlarik. Hegoaldeko altxaerari 
dagokionez eraikinak beirazko horma 
konpaktu bat osatzen du, hau atzean 
duen harresiarekin harremantzen dela-
rik.

Ondorioz eraikina eta inguruaren har-
teko sinbiosi espazial batera iristen 
gara.

EREMUAREN DESKRIBAPENA:

XVIII. Mendeko erdialdeko eraikuntza da, 
Hondarribiko harresietatik kanpora hiria 
hazten doan heinean, harresien inguruan 
espazio publikoak sortzen dira eta horie-
tako espazio bat zumardia da.

Eraikina Hondarribiko alde zaharraren 
eta landa eremuaren artean kokatzen da, 
gune berezi bat sortuz non alde zaharra-
ren eremu maldatsua bat egiten du landa 
eremuko eremu lauarekin eta gainera ba-
teratze horretan erreka txiki bat aurkitzen 
da, bi espazioen banatzaile natural gisa 
egiten duena.

Zumardiak iparralderantz kota desberdin-
tasun handi bat dauka, bertan harrizko 
kontentzio horma baten bidez kota al-
daketa hori ebazten da.

Eremua 85 zuhaitzez osatzen da hauek 
bateratasuna ematen diote, uda aldera 
aurrealde hostotsu bat osatzen dute, aldiz 
neguan aurrealde hori desegin eta ikuspe-
giak guztiz aldatzen dira atzean ezkutat-
zen zuena erakutsiz, hau da, Hondarribiko 
alde zaharraren sarreretako bat, Santa 
Maria atea alegia.

Azkenik zumardiaren materialtasunari da-
gokionez, zoruaren material nagusia lega-
rra da eta bertatik ateratzen dira zuhaitz 
enborrak, bestalde horma guztiak harri-
zkoak dira. Hortaz esan dezakegu zumar-
diko eremuan hiru elementu nagusi dau-
dela; Harria, legarra eta zura.

